
Ed. 157. Befndarálit

um frumvarp til laga um breyting á lögum nr. 39, 10. nóv 1903, um leynileg- 
ar kosningar og hlutfallskosninga til bæjarstjórna i kaupstöðum.

Það er höfuðkostur allra hlutfallskosninga, að þær tryggja minni hluta 
kjósenda, ef ekki er um þvi færri að ræða, gegn einræði meiri hlutans eða 
meiri hlutanna.

Fyrir þessu er og sjeð með h’slakosningum þeim, sem ákveðnar eru i 
gildandi lögum um kosningar lil bæjarstjórna. Sá annmarki er þó á kosn- 
ingaraðferð þessari, að kjósandi með alkvæði sinu að eins getur aukið at- 
kvæðamagn þess lista, sem hann fylgir, cða með öðrum orðum, að eins stutt 
þann flokk eða þá stefnu, sem listinn er borinn fram af, en hinsvegar getur 
hann ekki breytt röðinni á listanum eða valið stefnunni eða flokknum, sem 
hann fylgir, málsvara. Úr þessu er bætt með frumvarpi því, sem hjer ræðir 
um, á tvennan hátt:

1. Með þvi að kjósandinn um leið og hann krossar við ákveðinn lista,



getur raðað fulltrúaefnum, sem á listanum standa, með því að bæta tölustöf- 
um fyrir framan nöfn þeirra, þannig að sá sem hann

setur 1 við fær heilt atkvæði.

2. Með þvi hann getur strikað út þá menn á listanum, sem hann vill 
ekki kjósa, og fá þeir, sem þannig eru útstrikaðir á kjörseðli, ekkert atkvæði 
þess kjósanda. Hvorugt þetta ákvæði hefir áhrif á atkvæðamagn listans, og 
breytir í engu grundvallareglum þeim, sem hlutfallskosningar byggjast á, veitir 
kjósandanum að eins víðtækari áhrif á kosninguna, þannig að hann bæði get- 
ur stutt stefnuna og valið þann fulltrúa af listanum, sem hann best trúir fyrir 
að fylgja henni fram.

Kosningaraðferð þessi er mjög einföld fyrír kjósandann og getur varla 
orðið honum að fótakefli, og telur nefndin þvi, að hjer sje um verulegar rjett- 
arbætur að ræða.

Enn er það nýmæli frumvarps þessa, að atkvæði, sem sami maður fær 
á fleiri listum, sem til greina koma samkvæmt atkvæðamagni þeirra, teljast 
honum á þeim lista, sem fær flest atkvæðin, ekki þó þannig að skilja, að þau 
atkvæði auki atkvæðamagn listans, heldur hafa þau að eins áhrif á röð manns- 
ins á listannm. t*ví verður nú ekki neitað, að nokkur sanngirni mælir með 
þvi, að maður, sem á svo mikil ítök í kjósendum, að hann fær atkvæði á fleir- 
um listum, njóti atkvæðastuðnings þessa á þann hátt, sem i frumvarpinu 
greinir, en hinsvegar virðist það Ijóst, að ákvæði þetta kemur i bága við þá 
sjálfsögðu reglu, að kjósendaflokkur, sem stendur um hvern lista, ráði því, hverj- 
um á listanum hann sjerstaklega vill fela að standa fyrir málum sínum, en 
samkvæmt fyrnefndu ákvæði getur farið svo að kjósendur utan listans ráði 
málsvörum hans.

Nefndin leggur þvi til, að umgetið ákvæði sje felt úr frumvarpinu. Þá 
getur nefndin ekki heldur felt sig við það ákvæði frumvarpsins, að fulltrúa- 
efni skuli kosin á þeim lista, sem hefir mest atkvæðamagn, ef fulltrúaefni reyn- 
ast svo fá á einhverjum lista, að honum samkvæmt útkomutölunni beri fleiri 
fulltrúaefni en á honum eru. Þykir nefndinni rjettast, þegar svo er ástatt, að 
fulltrúaefnin sjeu kosin á þeim lista eða listum, sem flest atkvæði eiga aflög- 
um samkvæmt aðalreglunni í 6. gr. frumvarpsins.

Enn leggur nefndin til, að gerðar sjeu nokkrar smávægilegar efnis- 
breytingar við frumvarpið og allmargar orðabreytingar, en fyrir breytingartil- 
lögum þessum virðist nægja að gera grein i framsögunni.

Um kosningarathöfnina þykir nægja að vísa til hinnar ítarlegu skýr- 
inga við stjórnarfrumvarpið. Að eins þykir nefndinni rjett að benda á, að við 
samtalning atkvæða þeirra, sem hvert fulltrúaefni hefir fengið á listanum, virð 
ist fljótlegast að rita að eins einu sinni hvert atkvæði, heilt eða brot, sem full- 
trúaefnið fær, en marka siðan strik aftan við hverja atkvæðategund, jafnótt og 
fulltrúaefnum eru greidd samskonar atkvæði, og telja siðan er öll atkvæðin, 
hafa verið lesin upp, strikin saman fyrir atkvæði hverrar tegundar og deila 
hinni samanlögðu upphæð, ef um brot er að ræða með nefnara brotsins, og 
leg£Ua síðan allar útkomutölurnar saman, en þær sýna samanlagðar atkvæða- 
magn hvers fulltrúaefnis á listanum þannig:

Loks þykir rjett að benda á, að hlutverk kjörstjórna samkv. frumvarpi 
þessu virðist nokkuð örðugra en samkv. gildandi lögum, en þar sem kjör- 
stjórnir eru að öllum jafnaði skipaðar færum mönnum, telur nefndin örðug- 
leika þessa smáræði í samanburði við rjettarbætur þær, sem í frumvarp- 
inu felast.

Þess ber lika að gæta, að verk kjörstjórnarinnar verður að mun auð- 
veldara, ef breytingartillaga um tilfærslu á listanum nær fram að ganga.

Breytingartillögur þær, sem nefndin ræður háttvirtri deild til að gera á 
frumvarpinu eru á þingskjali 156.

Efri deild Alþingis, 23. júlí 1913.

Guðjón Guðlaugsson, Sig. Eggerz,
form. skrifari og framsögum.

